
Titel: Betûfte learkrêften foar de Fryske taal- en identiteisûntwikkeling fan de 

bern yn ús provinsje! 

Wat de provinsje freget: 

• Hoe goed slút jo idee oan op wat de provinsje Fryslân graach foar de 
Fryske taal berikke wol? De provinsje wol graach in mear sichtber en 

fanselssprekkend plak foar it Frysk yn Fryslân. It Frysk as ien fan dé 
Europeeske talen. 

 
As Pabû fan de provinsje wolle wy alle Pabû-studinten yn it leargebiet 
Taal&Identiteit de kâns jaan op mei te gean op in stúdzjereis fan fiif dagen 

nei in regio mei in minderheidstaal yn Europa, lykas Wales, Skotlân of 
Kataloanje . 

Op de Pabû  yn ús provinsje wurde leararen fan de takomst oplaat dy’t it 
Frysk aktyf brûke op de basisskoalle sadat bern ek aktyf it Frysk as fiertaal 
yn Fryske basisskoalle en as omgongstaal bûten de skoalle brûke. Ut 

ûnderfining witte wy dat as studinten troch stúdzjereizen yn de kunde 
komme mei oare Europeeske regio’s dêr’t in minderheidstaal praat 

wurdt, dat sy har just dan mear bewust wurde fan it Frysk it gebrûk 
dêrfan. Neist it ûntwikkeljen fan positive hâlding oangeande it gebrûk fan 

de Fryske taal,  ûntdekke de studinten wat de posysje fan dy 
minderheidstaal yn it (basis)ûnderwiis is en sjogge hokfoar didaktyk dêr 
tapast wurdt. Op dizze wize wurde Fryske studinten ek stimulearre har 

mear te ferdjipjen yn it Frysk, de posysje fan it Frysk en it gebrûk fan it 
Frysk yn en bûten de skoalle en it Frysk as ien fan de Europeeske talen. 

Dat is ien fan de wichtichste doelen fan it leargebiet Taal & identiteit op 
de Pabo dêr’t op jierbasis sa’n 150 studinten yn partisipearje. 

 

Foar hokker bedrach tusken de 100 en 15.000 euro is jo idee te 
realisearjen? Wa moat hjir wat foar dwaan? 

 
It giet om  150 studinten en sa’n 10 dosinten dy’t partisipearje oan de reis 
en dy’t wy graach útnûgje wolle om mei te gean. De regio’s mei in 

Europeeske foarbyldsposysje oangeande de stimulearring fan it gebrûk 
fan minderheidstalen en dêr’t wy studinten graach mei hinne nimme 

lykas Wales of Skotlân binne meastentiids ek djoerder as it giet om de 
reis- en ferbliuwskosten. Fandêr dat wy gau oan 15.000 euro tinke foar de 

reis- en ferbliuwkosten nei en yn it bûtenlân.  
De Pabû hat in netwurk fan Europeeske learareopliedings. Dy 
partnerynstelling ûntfange ús studinten fan herte en fersoargje dêr in 

programma ynklusyf skoalbesites.  



NHL Stenden koördinearret de boeking fan flean- en treintickets en ek de 
oernachtings. 

 
Alle studinten fan de pabo geane ien kear nei it bûtenlân om te sjen hoe’t 

dêr ûnder oaren mei talen omgien wurdt. Studinten fan de twaddegraads 
learare-oplieding wurdt dy mooglikheid ek bean, De stúdzjereis wurdt 
tenei troch de PABO’s yn de mande mei de learare-oplieding Frysk 

oppakt, sadat ek dy studinten mei kinne op stúdzjereis.  
 

Doelen fan de stúdzjereis binne: 
• De studinten yn de praktyk ûntdekke litte hoe’t goed meartalich 

ûnderwiis foarm krije kin. 
• Studinten yn ‘e kunde komme litte en entûsjast meitsje foar 
aktivearjend meartalich ûnderwiis dat ek sterk ynbêde is yn de kultuer 

fan it eigen lân. 
• It Ingelsk op in heger nivo praktisearje troch kontakten mei native 

speakers oer ûnderwerpen dy’t relatearre binne oan minimaal it C1-nivo 
fan it ERK. 
• De studinten yn ‘e kunde komme litte mei in ûnderwiissysteem dat 

oars is as it Frysk-Nederlânsktalige en sjen nei aspekten as: 
kurrikulumopbou, trochstream PU/FU, didaktyske prinsipes, special 

needs, differinsjaasje, ûnderwiisopbringsten ensfh. 
• De studinten reflektearje troch de dekontekstualisearre wurking 
fan de stúdzjereis op it eigen ûnderwiis. 

• Studinten bouwe in netwurk op. 
 

 

• Hoe grut is it effekt fan it útfieren fan jo idee? Foar jo wyk, jo doarp, stêd 
of de hiele provinsje? 

Yndirekt is it effekt fan ús idee fan belang foar de hiele provinsje. As de 

studint har bewuster wurdt fan eigen Fryske taal en identiteit troch de 
stúdzjereis yn bygelyks Wales en dat ferliket mei de situaasje yn Fryslân, 

dan foarmet de studint ek in profesjonele miening/fyzje en kennis oer de 
posysje fan de eigen minderheidstaal en identiteit. De studint wurdt 

learkrêft yn it basisûnderwiis yn Fryslân en kin sa op in goed trochtochte 
wize it Frysk in fanselssprekkend plak jaan op de basisskoalle. De  ympakt 
is dan dat alle bern yn dizze provinsje troch troch yntrinsike motivearre 

learkrêften stimulearre wurde it Fryk te brûken sawol yn skoalle as yn 
harren deistich libben. 

